
Takar bi bikké ané-abu
odokké biro-birmang lédulo
du:dag. Bi éradok appi

démyang ameya:dak.







Takar bi aipé agom lunéko. Ayir kinsumapé Sotpura talédo ajji bottané
adi talédo gimanna, angu-anguné ékkam odokké appuném punkumna

aipé mé:dag. Takar bi cyclém dukkindag odokké tyre dok pump mulik

nammémsin kindag.







Okumdo Takar mé appidéi

ayadak. Bik ané dé Takar mé ain
aoé émna gogyémilo mikmodé

minné a:yém pé lilatsudag.

Yampo Diwalié. Appidé

okumdém moninsudung. Takar

bilang bikké baiy¢ rongguli
modung. Appidok légangé anu

galugém bomtungku.






Takar bi bikké galugdokki
mé:pomang. Bi bikké baiyéké
galugdémpak mé:ligsukang.
Bi lésu:la bikké baiyéké

galug dém géto. Edémpila
bikké baiyé agling sa:la jé:to,
“Ngok galuk dém kapila
gékan?” Takar ké ba:bu désin
aglila ka:to. Odokké kaidésin
yirka:to.

Takar bi amikdok miksé
bidlenkang. Bikké ané dé
yubko so:yar do:pé gibogela

bim aya:to.






Bikké ané dé yubko so:yar do:pé
giboge:la bim aya:to. Anédé Takar
mé luto, “Atéra! no kouwépak,

no nokké aiké galug démpag

gépénamé. Baiyé kédémmang”

Odo Takar bi luto, “Ngo uyu
ko:néng (apeswari) pé ipénammé,
émpige:la no kapila ngom kouwé
émna ludun ngo:tu ko:néngé

miné?”

“Kapilané no nokké kaiyéngi
kémpé idag baiyé kémpémang.
Ko: dé kouwérung odokké
ko:néng dé ko:néngérung Takar ké

anédé luto”






“Tatmang ngo,” Takar bi ariya:la luto.

“Empige:la atéra no:tu kouwé,
kouwétu uyu ko:néngpé ila:mang.
Kowé migom ao pémin idan,
odokké no mo:pisok appingémyang
kangkanya:né migom aoé,” Anédé

aya:la luto.

Takar bi aglila ayala dungkodokké
gipakkang. Ngo migom ao mang ngo
ko:néngépak. Odokké ngo ko:néng
génam galug démpak géye.

Edé agom dokki anédésin agling
sangkang. “Lubadma:péka, no
kouwépak. Supak gége:la galugdém
bégusutaku. Edempé luge:la yupko

so:yardoké gilenen kanku.”

Odok lédilo Takar bi médirkang.
Diwali do:sin agom-asom
lumapé dunkang. Donam,
ti:nam odoké tani: kididok

lédudosin du:mapé Takar bi aiké

agomdém mémotsula dungkang.






Médira Takar bi supak agom-asom
lumapé dungkang. Bi abayangko
atérong du:dag odoké Ising

appun odoké biké o:nam péttang
lédulo:pag luposula du:dag édé
bikkeé ajon kidido. Takar bi édémipé
duténgidok su:pak okumdokké
gipakla gikang.






Edémipé adi: adi:lo gigola dungge:la
longé ko gilad doku dém bik anédé
bim payég ako bito.

Takar bi aso asopé payég dém
sarporto odoké méposangkang.
Bi bikké anédém mé:pola bérra
ka:to. Bi uyu ko:néng génam galuk

démyam kapo:yanéko lébitungai.

Ané dé Takar mé ayange:lam luto,
“sém géto odokké kapéi du:li dakji
édémpéi du:to. Emdaggom no

ngokképé lo:dém ain ao:é”

Takar bi galug dém lariksuge:la

odokké ané dém jarsubito.









Galug dém pa:la aipé so:to bi ain ao:é, Do:mir taléto
oud pé déladagai. Lupé lumilo Takar bi mo:pisok duné
appingémyasin anguyadagai. Takar bi ko:néng mang

kouwépak. Empige:lasin bi ko:néngé émna mé:sudagai.

Emkunammé 1édipé Takar bi édé mé:lod gé:lod
kididém angumoyeku manggom anu mo:piko

léngkangyéku. Empige:lam supak Takar bi uyu

ko:néngépak. Siloképé soggong mélaboi.

Kanak Shashi

Kanak Shashi bi mo:pi sok 1édilo du:la aipé mé:dak. Giténgidok ékkam, atné, ammom,
péttang alabém tikum dak - odo oko do:yingé lé:sula du:ji. Bi moimang bignéko. Bi
M.S. University, Baroda dokké moimang bignamém poka. Gine ditak iying dokkébong
abako potin lok légangé moimang bigla oddoké design mola dung. Odok lédu lédulo
do:ying émgom addak.



Takar bi appingké ayanammé.
Bi bikké o:nam ajon kididok
lédulo mé:po mé:pola du:dag.

Longéko bi bikké mélik sunam
frock galuk dém gédak. Bim
édilai galuk dém pittok
odokké édilai géyoka émna
lula du:dak.

Takar mé bikké mélik sunam
galuk dém kapila géyok émna
ludukson? Emkunammé Takar

bi se:kon?

